
BANGI, 1 Feb — Lembaga Pemegang Amanah Islamic Relief Malaysia dan semua
kakitangan dengan sukacitanya mengalukan pelantikan Mohd Shukor Tahir sebagai
Ketua Pegawai Eksekutif yang baharu bagi Islamic Relief Malaysia berkuat kuasa 1
Februari 2023.

Mohd Shukor berpengalaman luas selama lebih 25 tahun dan mempunyai kepakaran
dalam pelbagai bidang antaranya sektor minyak dan gas, automotif, perundingan
sumber manusia, pengurusan bakat serta pembelajaran dan pembangunan di
pelbagai syarikat terkemuka seperti PETRONAS dan PROTON.

Beliau juga mempunyai pengetahuan dan pengalaman yang mendalam dalam
persekitaran domestik dan antarabangsa serta perniagaan melalui penglibatan dalam

pelbagai projek, portfolio dan tugasan.

Seluruh barisan Ahli Lembaga Pemegang Amanah, pengurusan tertinggi dan warga
kerja Islamic Relief Malaysia mengucapkan tahniah di atas pelantikan ini dan Islamic
Relief Malaysia optimis dan percaya dengan pengalaman yang dimiliki, Mohd Shukor
dapat memacu organisasi ke arah kecemerlangan selaras dengan visi dan misi

Islamic Relief.

Prof. Dr. Azni Bin Idris
Pengerusi
Ahli Lembaga Pemegang Amanah

Mengenai Islamic Relief

Islamic Relief merupakan sebuah organisasi bantuan dan pembangunan
kemanusiaan antarabangsa yang ditubuhkan pada tahun 1984 dan beribu pejabat di
Birmingham, United Kingdom. Islamic Relief berkhidmat di lebih 45 buah negara dan
telah membantu lebih daripada 120 juta orang sejak beroperasi. Skop bantuan Islamic
Relief merangkumi bantuan kecemasan, pembangunan mampan bersepadu,

pengurangan risiko bencana dan advokasi.

Mengenai Islamic Relief Malaysia

Islamic Relief Malaysia telah ditubuhkan pada tahun 2005, bertujuan untuk
meneruskan bantuan kemanusiaan Islamic Relief di rantau Asia-Pasifik. Kini, Islamic
Relief Malaysia berperanan sebagai pejabat penjanaan dana dan pelaksana projek

tempatan dan antarabangsa.

Ketua Pegawai Eksekutif Islamic Relief Malaysia sebelum ini, Zairulshahfuddin Zainal
Abidin menamatkan perkhidmatan pada 31 Ogos 2022 dan jawatan beliau dipangku
oleh Siti Fadilah Mohd Hood bermula 1 September 2022 sehingga 31 Januari 2023.

Maklumat lanjut mengenai Islamic Relief Malaysia boleh diperoleh di www.islamic-

relief.org.my

Dikeluarkan oleh: Unit Komunikasi Korporat, Pejabat KPE Islamic Relief Malaysia.
Untuk keterangan lanjut, hubungi Zafirah Zahari di talian 019-220 1788 atau e-mel

ke Zafirah.Zahari@islamic-relief.org.my

